
[bookmark: _Toc194355951][bookmark: _Toc194356303]A3 Templed Cytundeb Polisi Defnydd Derbyniol y Dysgwr – ar gyfer disgyblion iau 
Mae’r templed hwn wedi cael ei ddiweddaru’n sylweddol ym mis Mawrth 2025 er mwyn ystyried newidiadau mewn ymddygiad a thechnolegau digidol a symleiddio’r cytundeb. Argymhellir bod ysgolion sydd eisoes yn defnyddio’r templed hwn yn mabwysiadu’r fersiwn newydd hon, gan fod gormod o newidiadau i wneud fersiwn “tracio newidiadau” yn berthnasol. 
Ein Rheolau Technoleg 
Byddaf yn dilyn y rheolau hyn wrth ddefnyddio cyfrifiaduron, dyfeisiau tabled a’r rhyngrwyd yn ddiogel yn yr ysgol.
Cadw'n Ddiogel
· Bydd fy athro yn gwylio beth rydw i’n ei wneud ar gyfrifiaduron, dyfeisiau tabled a’r rhyngrwyd er mwyn fy nghadw i’n ddiogel.
· Byddaf yn cadw fy nghyfrineiriau yn gyfrinachol ac yn dweud wrth fy athro os bydd angen help arna i.
· Rydw i’n deall nad yw pobl ar-lein bob amser yn dweud y gwir am bwy ydyn nhw. Fydda i ddim yn siarad â phobl ar-lein os nad yw fy athro neu oedolyn rydw i’n ymddiried ynddyn nhw wedi dweud ei bod yn iawn i fi wneud hynny.
· Fydda i ddim yn rhannu fy enw, fy nghyfeiriad na fy lluniau heb ofyn yn gyntaf i fy athro neu oedolyn rydw i’n ymddiried ynddyn nhw.
· Os bydda i’n gweld rhywbeth sy’n gwneud i fi boeni neu deimlo’n drist, bydda i’n dweud yn syth wrth fy athro neu oedolyn rydw i’n ymddiried ynddyn nhw. 
· Dim ond apiau, gemau neu wefannau mae fy athro yn dweud sy’n ddiogel y bydda i’n eu defnyddio.
Defnyddio Technoleg yn Garedig
· Byddaf yn garedig wrth ddefnyddio technoleg, yn union fel rydw i’n ei wneud mewn bywyd go iawn. 
· Byddaf yn gofalu am y cyfrifiaduron a’r dyfeisiau tabled rydw i’n eu defnyddio.
· Dim ond ar bethau mae fy athro yn dweud sy’n iawn y bydda i’n edrych.
Gwneud Dewisiadau Da
· Byddaf yn gofyn i fy athro cyn defnyddio lluniau neu waith rhywun arall.
· Byddaf yn cymryd seibiant oddi wrth y sgrin ac yn gwneud pethau difyr eraill hefyd.
· Rydw i’n gwybod fy mod i’n gallu dweud na / stop wrth unrhyw un ar-lein sy’n gwneud i fi deimlo’n drist, yn anghyfforddus, yn annifyr neu’n ofidus. 
· Byddaf yn gofyn am help gan oedolyn rydw i’n ymddiried ynddyn nhw os nad ydw i’n siŵr beth ddylwn i ei wneud, neu os bydda i’n meddwl fy mod i wedi gwneud rhywbeth o’i le.
Beth fydd yn digwydd os bydda i’n anghofio’r rheolau?
· Os bydda i’n anghofio’r rheolau, bydd fy athro yn fy helpu i ddysgu gwneud dewisiadau gwell y tro nesaf.

Mae’r rheolau hyn yn ein helpu ni i gyd i gadw’n ddiogel a chael hwyl wrth ddefnyddio cyfrifiaduron a dyfeisiau tabled yn yr ysgol!
Llofnod (y plentyn):							
(Bydd angen i’r ysgol benderfynu a ydyn nhw eisiau i’r plant lofnodi’r cytundeb ai peidio – a faint fydd eu hoed pan fyddan nhw’n gwneud hynny - yn achos plant iau, dylai llofnod rhiant/gofalwr fod yn ddigon)
Llofnod (y rhiant):							
Efallai y bydd ysgolion sy’n defnyddio’r cytundeb defnydd derbyniol hwn ar gyfer plant iau hefyd yn dymuno defnyddio (neu ei addasu i’w ddefnyddio) y cytundeb defnydd derbyniol i rieni a gofalwyr (gweler y templed yn nes ymlaen yn y ddogfen hon) am ei fod yn cynnwys rhagor o ffurflenni caniatâd (gan gynnwys y ffurflen caniatâd ar gyfer delweddau digidol a fideo). 

